
 

 

 
Қазақстан Республикасы 

Парламенті Мәжілісінің 

депутаттарына 

(тізім бойынша) 

 

 
2023 жылғы 14 маусымдағы № ДС-227 

 

Құрметті депутаттар! 

 

Сіздердің  білім беру ұйымдарының кітапханалары қызметкерлерінің 

жалақысын көтеру және олардың нормативтік жүктемесін қайта қарау 

мәселесіне қатысты депутаттық сауалыңызды қарап, мынаны хабарлаймын. 

Мектеп кітапханашыларының еңбекақысын мәдениет саласындағы 

кітапханалардағы еңбекақы деңгейіне дейін арттыруға қатысты 

Қазіргі таңда білім беру ұйымдарында 7 822 кітапханашы жұмыс істейді 
(орта білім беру ұйымдарында – 6 840 бірлік, қосымша білім беру ұйымдарында – 337 бірлік, 

техникалық және кәсіптік білім беру ұйымдарында – 645 бірлік). 

Ұлттық статистика бюросының деректері бойынша 2023 жылдың                   

1-тоқсанында мемлекеттік білім беру ұйымдары кітапханашыларының орташа 

айлық номиналды жалақысы 114 446 теңгені құрады. 
Анықтама: экономика бойынша орташа номиналды жалақы – 340 636 теңге, білім 

беру саласы бойынша – 261 077 теңге, мәдениет және архив ісі саласындағы 

кітапханашылардікі – 174 387 теңге. 

Азаматтық қызметшілерге еңбекақы төлеу жүйесіне1 сәйкес білім беру 

ұйымдарының кітапханашылары «С – әкімшілік персонал» функционалдық 

блогына, мәдениет және архив ісі саласының кітапханашылары «В2 – басқа 

салалардың негізгі персоналы» функционалдық блогына жатқызылған. 

Мәдениет және архив ісі саласындағы кітапханашылармен ұқсастық 

бойынша білім беру ұйымдарының кітапханашыларын В2 функционалдық 

блогына жатқызу және қосымша ақы мөлшерін ұлғайту, еңбекақы төлеу қоры 

бойынша мемлекеттік бюджет шығыстарының ұлғаюына әкеп соғады (2022-2025 

жылдары жүргізіліп жатқан азаматтық қызметшілердің жалақысын кезең-кезеңімен 

арттыруды ескере отырып). Бұл мақсаттарға алдағы үш жылдық кезеңде 

болжамды қажеттілік шамамен 5,2 млрд. теңгені құрайды (2024 ж. – 1,5 млрд 

теңге, 2025 ж. – 1,8 млрд теңге, 2026 ж. – 1,9 млрд теңге). 

Мектеп кітапханаларының 1 қызметкеріне жүктеме нормативін қайта 

қарауға қатысты 

Мемлекеттік білім беру ұйымдары қызметкерлерінің үлгі штаттарына2  

сәйкес кітапханашы лауазымының штат бірлігі сынып-жинақтауыштар санына 

қарай белгіленеді. 

Осылайша: 

- 6-дан 13 дейін сынып-жинақтауыш (150-325 оқушы), үш мыңнан астам 

оқулықтың кітап қоры болған жағдайда кітапханашының 0,5 ставкасы 

белгіленеді; 

- 14-тен 29 дейін сынып-жинақтауыш (350-725 оқушы), кітап қоры 

шамамен сегіз мың оқулық болған жағдайда кітапхана меңгерушісінің              

1,0 ставкасы белгіленеді; 

- 30-дан және одан да көп сынып-жинақтауыш (750-ден астам оқушы), он 

бір мыңнан астам оқулықтың кітап қоры болған жағдайда кітапхана 

меңгерушісінің 1,0 ставкасы және кітапханашының 1,0 ставкасы белгіленеді. 
Анықтама: 6-сыныпқа дейін кітапханашының штаттық лауазымы белгіленбейді, 

функционалдық міндеттері педагогтердің біріне жүктеледі. 

Бір кітапханашыға нормативтік жүктемені қайта қарау (14 және одан да көп 

сынып-жиынтықтар кезінде) олардың штат санының 2 есеге (7 822 бірліктен  

12 384 бірлікке дейін) ұлғаюына және тиісінше еңбекақы төлеу қоры бойынша 

оның ішінде қосымша штат санына және кітапхана қорымен жұмыс істегені 

үшін қосымша ақы мөлшерінің ұлғаю, мемлекеттік бюджет шығыстарының 

49,7 млрд теңге дейін өсуіне әкеледі (2024 ж. – 14,7 млрд теңге; 2025 ж. – 17,4 млрд 

теңге; 2026 ж. – 17,6 млрд теңге). 

Оқу қорымен жұмыс істегені үшін қосымша ақы30% мөлшерінде 

базалық лауазымдық айлықақыдан емес, лауазымдық жалақыдан қайта 

қарауға қатысты 

Азаматтық қызметшілерге, мемлекеттік бюджет қаражаты есебінен 

ұсталатын ұйымдардың қызметкерлеріне, қазыналық кәсіпорындардың 

қызметкерлеріне еңбекақы төлеу жүйесінің 4-қосымшасының 1-тармағының  

5) тармақшасына сәйкес ерекше еңбек жағдайлары үшін, атап айтқанда 

оқулықтардың кітапхана қорымен жұмыс істегені үшін базалық лауазымдық 

ақының 30% мөлшерінде қосымша ақы белгіленеді. 

Мәдениет және архив ісі саласындағы кітапханашылардың ерекше еңбек 

жағдайлары үшін қосымша ақы мөлшері лауазымдық жалақының 35%. 

Білім беру ұйымдарының 7 822 кітапханашыларды мәдениет және архив 

ісі саласындағы деңгейге дейін қосымша ақы мөлшерін жеткізу 20,1 млрд теңге 

сомасында қосымша қаражат бөлуді талап етеді (2024 ж. – 5,9 млрд теңге, 2025 ж. – 7,1 

млрд теңге, 2026 ж. – 7,2 млрд теңге). 

Осылайша, жалпы білім беру ұйымдарының кітапханашылардың 

жалақысы деңгейін жеткізуге және бір кітапханашыға нормативтік жүктемені 

                                                           
2Қазақстан Республикасы Үкіметінің 2008 жылғы 30 қаңтардағы N 77 қаулысы 

төмендетуге еңбекақы төлеу қоры бойынша 75 млрд.теңгеге (2024 ж. – 22,1 млрд 

теңге, 2025 ж. – 26,3 млрд теңге, 2026 ж. – 26,6 млрд теңге) ұлғаюына әкеп соғады. 

Қазіргі уақытта Мемлекет басшысының тапсырмасын іске асыру үшін 

Еңбек және халықты әлеуметтік қорғау министрлігі Дүниежүзілік банкпен 

бірлесіп, мемлекеттік бюджет қаражаты есебінен ұсталатын қызметкерлерге 

еңбекақы төлеу жүйесін жетілдіру бойынша жұмыс жүргізілуде. 

Халықаралық тәжірибені ескере отырып, жұмыстың ерекшелігіне 

байланысты кейбір салаларды біріктіру арқылы азаматтық қызметшілерге 

еңбекақы төлеу жүйесін әзірлеуді жоспарлап отыр. 

Бұл ретте, Дүниежүзілік банктің сарапшылары салалық мемлекеттік 

органдармен бірлесіп, білім деңгейін, біліктілігін, орындалатын жұмыстың 

күрделілігін, сапасы мен жағдайларын ескере отырып, азаматтық қызметшілер 

лауазымдарын бағалау, саралау және топтастыру бойынша жұмыс жүргізетін 

болады. 

Осыған байланысты әкімшілік және көмекші персонал қызметкерлерінің, 

оның ішінде білім беру ұйымдары кітапханашыларының жалақысын арттыру 

мәселесі жүргізіліп жатқан зерттеу аяқталғаннан кейін кешенді түрде 

қаралатын болады. 

Жалпы Сіздер көтерген мәселелер бойынша жұмыс жалғасуда және 

Үкіметтің тұрақты бақылауында. 
 

Т. Дүйсенова 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Орынд. Н.Е.Абдрахимов 

Тел: 74-54-10 


